
FILOLOGIYA FANLARI

O‘ZBEK TILIDA EMOTIKON VA EMOJI BIRLIKLARINING LINGVISTIK
VAZIFALARI
Umurzakova Zuxraxon Yusupjon qizi,
umurzakovazuxraxon(018@gmail.com
Annotatsiya. Mazkur maqolada ragamli kommunikatsiyaning eng ommaviy
shakllaridan biri — Telegram messenjeridagi o‘zbek tilidagi xabarlar misolida emotikon va
emoji birliklarining lingvistik hamda pragmatik vazifalari tadqiq etiladi. Tadqiqot ilmiy
manbada bayon etilgan nazariy qarashlarni tanqidiy tahlil qilish, ularni o‘zbek tilidagi muloqot
amaliyotiga tatbiq etish va shu asosda mustaqil ilmiy xulosalar chiqarishga gqaratilgan.
Natijalar shuni ko‘rsatadiki, emoji xalgaro miqyosda universal grafik-semiotik xususiyatga ega
bo‘lsa-da, uning pragmatik yuki har bir lingvomadaniy muhitda o‘ziga xos tarzda namoyon
bo‘ladi. Xususan, o‘zbek tilidagi ragamli mulogotda emoji ko‘p hollarda hurmat,
xushmuomalalik va ijtimoiy masofani boshqarish vazifasini bajaradi.
Kalit so‘zlar: emoji, emotikon, Telegram, ragqamli kommunikatsiya, pragmatik
funksiya, nutqiy akt, muloyimlik strategiyasi, lingvomadaniy xususiyat.

JUHT'BUCTUYECKHUE ®YHKIIMA CMAMJIUKOB Y SMO/I3U B Y3BEKCKOM
A3BIKE
Ymypzaxoea 3yxpaxon FOcyniwcon Kusu,
umurzakovazuxraxon018@gmail.com

AnHoTanusi. B ngaHHON cTaTtbe HCCIEQYIOTCS JMHTBUCTUYECKHUE U MparMaTHYECKHe
(GYHKIMM CMalJIMKOB M SMOJ3M B COOOMICHMSX Ha Y30E€KCKOM S3bIKE B MECCEHIDKEpE
Telegram — oaHolt u3 Haubomee pacrnpocTpaHeHHbIX (opMm IuppoBoro odmeHus. Llensb
WCCIICIOBAHMS  3aKJIIIOYAaeTCs B  KPUTHYECKOM aHAM3€ TEOPETHYECKHX  IIOJIXOJIOB,
U3NIO)KEHHBIX B HAYYHOW IJIUTEpaType, MX NPUMEHEHWU K MPAKTHMKE KOMMYHUKAllUUW Ha
y30EKCKOM SI3bIKE U (POPMYITHMPOBAHUN HA STOW OCHOBE CAMOCTOSITENIHBIX HAYYHBIX BHIBOZIOB.
Pe3ynapTaThl MOKa3bIBAIOT, 4YTO, XOTS OMOJ3M HMEIOT YHUBEpCAIbHBI Tpaduko-
CEMHOTHYECKHI XapakTep B MEXKIYHApOAHOM Maciutabe, WX IparMarhdyeckas Harpyska
MIPOSIBIISIETCS MO-PA3HOMY B KaXKJI0# JIMHTBOKYJIBTYpHOH cpene. B wacTHOCTH, B HU(pPOBOIi
KOMMYHHUKAIIMH Ha y30€KCKOM SI3BIKE AMOJ3HM YaCTO BBHIMONHSAIOT (DYHKIHIO PEryJIHpOBaHUS
YBa)KEHUS, BEXJIMBOCTU M COI[MAIBHOM TUCTaHITUH.

KiawueBble cioBa: »smom3u, cmaiimk, Telegram, mudpoBas KOMMyHUKAIMS,
nparmMatudeckas (QyHKIUsS, PEUYEBOM aKT, CTpATErus BEXKIUBOCTH, COLMOJIMHIBUCTHYECKAS
0COOEHHOCTb.

THE LINGUISTIC FUNCTIONS OF EMOTICON AND EMOJI UNITS IN UZBEK
Umurzakova Zukhrakhon Yusupjon qizi ,
umurzakovazuxraxon(018@gmail.com

Abstract. This article investigates the linguistic and pragmatic functions of emoticon
and emoji units, using Uzbek-language messages on the Telegram messenger as an example,
one of the most widespread forms of digital communication. The study is aimed at critically

analysing the theoretical approaches outlined in the scientific literature, applying them to the
practice of communication in Uzbek, and drawing independent scientific conclusions on this
basis. The results show that although the emoji has a universal graphic-semiotic nature on an
international scale, its pragmatic load manifests itself in a specific way in each linguo-cultural
environment. In particular, in digital communication in Uzbek, emoji often serves the function
of managing respect, politeness, and social distance.

Keywords: emoji, emoticon, Telegram, digital communication, pragmatic function,
speech act, politeness strategy, sociolinguistic feature.

Kirish. Og‘zaki nutqda fikr nafaqat leksik-grammatik vositalar, balki intonatsiya,
mimika va boshqa noverbal omillar orqali ham shakllanadi. Yozma matn, xususan raqamli
tezkor muloqot formatlari (messenjer xabarlari, ijtimoiy tarmoq postlari), ushbu noverbal
kanaldan mahrum bo‘lib, bu holat kommunikativ noaniqlikka olib kelishi mumkin. Zamonaviy
ragamli til amaliyoti ushbu bo‘shligni emoji va emotikon birliklari yordamida to‘ldirmoqda.
Masalan, bir xil leksik birlik — “xop” so‘zi — turli emoji bilan birga kelganda tubdan farqli
pragmatik ma’nolarni kasb etadi: “Xop ¢ ” ijobiy rozilikni, “Xop = ” esa majburiy rozilikni
ifodalashi mumkin. Ushbu farq emojining shunchaki bezak elementi emas, balki matn
ma’nosini ifodalovchi to‘liq huquqli lingvistik omil ekanini ko‘rsatadi.

O‘zbekiston hududida Telegram messenjeri eng yuqori foydalanuvchilar auditoriyasiga
ega bo‘lgan kommunikatsiya vositasi hisoblanadi. Bunda rasmiy, norasmiy hamda oilaviy
muloqot registrlarining barchasini qamrab oladi. Shu sababli Telegram xabarlari o‘zbek
tilidagi zamonaviy yozma-og‘zaki uslubning eng vakolatli namunasi sifatida tadqiqot
materiali bo‘lib xizmat qilishi mumkin. Tadqiqotning magsadi xalqaro ilmiy adabiyotlarda
ishlab chiqilgan emoji funksiyalari tasnifini o‘zbek tilidagi Telegram xabarlari misolida
tekshirish, tasdiglash va lingvomadaniy xususiyatlar asosida boyitish.

Tadqiqotni vazifalari quyidagilar:

¢ Emoji va emotikonning lingvistik maqomiga oid nazariy qarashlarni tanqidiy tahlil

qilish;
e Har bir nazariy tezisni o‘zbek tilidagi kommunikativ amaliyot misolida asoslash;
o O‘zbek tilidagi muloqotga xos bo‘lgan pragmatik xususiyatlarni (hurmat,
muloyimlik, ijtimoiy masofa) aniqlash;
. Aniqlangan xususiyatlarni umumnazariy model bilan qiyoslab, mustaqil ilmiy

xulosa shakllantirish.

Tadqiqot aralash tavsiflovchi-analitik dizaynga asoslangan bo‘lib, ikki turdagi
materialni qiyosiy tahlil qilishni ko‘zda tutadi. Bunda xalqaro ilmiy adabiyotlardan olingan
nazariy manbalar o‘zbek tilidagi Telegram muloqotiga xos misollar. Til materiali sifatida
o‘zbek tilidagi Telegram muloqotida keng tarqalgan, kommunikativ vaziyatlarni aks
ettiruvchi namunalar qo‘llanildi.

Adabiyotlar tahlili. Li va Yang tavsiflashiga ko‘ra, “emoji — yapon so‘zi bolib,
so‘zma-so‘z «rasmli harf» ma‘nosini anglatadi. U matnli xabarlar va boshqa elektron
muloqot vositalarida narsa, tuyg‘u yoki tushunchani ifodalash uchun ishlatiladigan kichik
raqamli rasm yoki tasviriy belgidir” deb ta’kidlaydilar[1].

Ushbu ta’rifning lingvistik ahamiyati shundaki, muallif emojini “harf” tushunchasi
bilan tenglashtirib, uni til tizimining tarkibiy elementi sifatida taqdim etadi. Bizningcha, bu
tenglashtirish tasodifiy emas: emoji xuddi harf kabi (alohida-alohida ajratiluvchi) belgi
bo‘lib, matn ichida mustaqil semantik birlik vazifasini bajaradi. Telegram xabarlarida bu
funksiya, xususan, ish yozishmalarida yaqqol kuzatiladi: “Ertaga soat 9 da yig ‘ilish €€ .
Ushbu misolda €p€p belgisi “sana” yoki “kun tartibi” leksemasining o‘rnini bosib, mustagil
semantik yuk tashiydi. Bizning mulohazamizga ko‘ra, bu holat o‘zbek tilidagi rasmiy-

ishbilarmonlik yozishmalarida ma’lumotni siqib, tezkor yetkazish ehtiyoji bilan bog‘liq
bolib, emojini leksik ma’noni (tushirib qoldirish) vositasiga aylantiradi.

Li va Yang yana ta’kidlashicha,“emoji... dastlab affektiv holatlar va his-tuyg‘ularning
ko‘rsatkichi sifatida yaratilgan bo‘lib, u haqiqiy vaziyatlarda yuz ifodasi va boshqga jismoniy
belgilar orqali yetkaziladigan noverbal axborotni o‘zida mujassam etadi[1].

Fikrlardan ma’lumki, emojining genetik funksiyasini, ya’ni uning tarixiy jihatdan aynan
noverbal kommunikatsiya o‘rnini bosish uchun yaratilganini ta’kidlaydi. Bizning nazarimizda,
bu holat emojini “kompensator belgi” (o‘rin bosuvchi belgi) sifatida tavsiflashga asos beradi.
“Ishdan bo ‘shatildim €€, “Uylanyapman aka! €€)”. Ikkala xabarda ham leksik tarkib
neytral, biroq emoji orqali xabarning affektiv rangi birinchisida achinish, ikkinchisida
quvonch aniq ifodalanadi. O‘zbek tilidagi oilaviy va do‘stona muloqot registrida bu funksiya
alohida ahamiyat kasb etadi: og‘ir yoki noxush xabarga javoban so‘zsiz, faqat €€ kabi
emoji yuborish orqali hamdardlik bildirish amaliyoti keng tarqalgan. Bu so‘zning o‘rnini
emojining to‘liq egallashi mumkinligini ko‘rsatuvchi dalil bo‘lib xizmat qiladi.

Pereira tadqiqotida esa, “... bu vazifalar jumlasiga hissiyot ifodalash, muloqot vositasi
sifatida qo‘llanilish, matnni indekslash va boshqalar kiradi. Ular xilma-xil pragmatik
funksiyalarni oz ichiga oladi, ya’ni so‘z, emoji va ularning aniq konteksti o‘zaro ta’sirlashuvi
orgali ma’no hosil qiladi”’[2].

Pereira nazariyasining metodologik ahamiyati shundaki, u emoji ma’nosining
kompozitsion xarakterga ega ekanini ko‘rsatadi, ya’ni ma’no emojining o‘zida emas, balki
uning so‘z va kontekst bilan o‘zaro ta’sirida vujudga keladi. Bu qoida emoji tahlilida eng
muhim metodologik prinsip hisoblanishi lozim, chunki u bir xil belgining turli vaziyatlarda
qarama-qarshi ma’no berishi mumkinligini nazariy jihatdan asoslaydi.

Do‘stlar muloqotida: “Kecha kim yutqazdi? €€

Ish muloqotida: “Hisobotni tag ‘in noto ‘g ‘ri yubordim €€

Tkkala misolda ham bir xil grafik belgi @€ qo‘llanilgan, biroq kontekstga ko‘ra uning
pragmatik ma’nosi tubdan farqlanadi. Birinchi holatda haqiqiy hazil-mutoyiba, ikkinchi
holatda esa noqulay vaziyatni yumshatish strategiyasi ifodalanadi. Tahlilga ko‘ra, aynan
ushbu ikkinchi holat o‘zbek muloqot madaniyatiga xos xususiyatni namoyon etadi: xatoni
yoki noqulaylikni bevosita tan olish o‘rniga, uni kulgi orqali yumshatib taqdim etish
strategiyasining o°ziga xos ko rinishidir.

Ferrari xulosasiga ko‘ra, “emoji, aftidan, kamroq vositalar bilan suhbatdoshga xabar
muallifi ganday niyat bilan yozganini eng yaxshi tushunish imkonini beruvchi vositadir” deya
ta’kidlaydi [3]. Tadqiqotchi emojini kommunikativ iqtisod prinsipi nuqtai nazaridan izohlaydi.
Minimal grafik resurs orqali maksimal pragmatik aniqlikka erishiladi. Bu xususiyat emojini
og‘zaki nutqdagi intonatsiyaning funksional analogi darajasiga ko‘taradi, chunki har ikkala
vosita ham gap mazmunini o°‘zgartirmasdan, uning talginini yo‘naltiradi.

“Pulni yubordingmi? = 7

“Pulni yubordingmi? 0O

Leksik-grammatik tarkib bir xil bo‘lsa-da, birinchi xabarda so‘roq shubha yoki
ehtiyotkorlik ottenkasi bilan, ikkinchisida esa neytral-do‘stona ohangda talqin etiladi.
Kuzatuvlarga ko‘ra, o‘zbek tilidagi ishbilarmonlik yozishmalarida bu funksiya alohida amaliy
ahamiyat kasb etadi. Talabchan yoki gat’iy ko‘rinishdan qochish magsadida jumla oxiriga €
@ yoki @€ kabi emoji qo‘shish orqali “bosim o‘tkazish niyati yoqligi” signali beriladi.

Pereira yakuniy tahlilida “... bu kampaniyalar tabiatan nutqiy aktlar bo‘lgani uchun,
emoji ularda yozma iboralar bilan bir qatorda muloyimlik strategiyasi sifatida ishtirok etadi.
Asosiy natija shundan iboratki, kampaniyalarda emoji ularga do‘stonaroq yondashuvni berish
uchun, tasvirlar va boshga vositalar bilan o°zaro ta’sirlashgan holda qo‘llaniladi.” [2]. Mazkur
fikr emojini J. Ostin va J. Serl ishlab chiqqan nutqiy aktlar nazariyasi doirasida ko‘rib
chigishga asos beradi. Emoji mustaqil nutqiy akt emas, balki asosiy nutqiy aktni (iltimos,

kechirim, minnatdorchilik) kuchaytiruvchi yoki yumshatuvchi qo‘shimcha pragmatik vosita
sifatida namoyon bo‘ladi.

Yoshi kattaga murojaatda: “Rahmat sizga, aka €€

Rahbarga murojaatda: “Kechirasiz, biroz kechikaman OO’

Tahlilga ko‘ra, aynan ushbu funksiya o‘zbek lingvomadaniy kontekstida boshqa
funksiyalarga nisbatan yuqori chastotaga va chuqurroq ma’no yukiga ega, chunki o‘zbek
muloqot madaniyatida katta-kichikka hurmat va ijtimoiy iyerarxiyani hisobga olish alohida
ahamiyat kasb etadi. Shu bois, €€ belgisi o‘zbek tilidagi muloqotda G*arbiy tillardagi oddiy
xushmuomalalik markeri (“please”)dan farqli o‘laroq, minnatdorchilik, duo va kechirim
so‘rashning uyg‘unlashgan ko‘rinishi sifatida ko‘proq semantik zichlikka ega bo‘ladi. Ushbu
kuzatish mavjud xalqaro nazariyalarga qo‘shimcha lingvomadaniy o‘ziga xoslik komponenti
sifatida kiritilishi lozim bo‘lgan jihatdir.

Metodologiya. Ushbu tadqiqot lingvopragmatik tahlil paradigmasiga asoslanadi, ya’ni
emoji va emotikonlar alohida grafik belgi sifatida emas, balki muloqot jarayonida ma’no
hosil giluvchi, kontekstga bog‘liq pragmatik birlik sifatida o‘rganiladi. Metodologik jihatdan
tadqiqot uch yo‘nalishni birlashtiradi:

e korpusga asoslangan tahlil — mavjud ilmiy tadqiqotlarda gayd etilgan xulosalarni

asos qilib olish;

e diskurs tahlili — emojining matn va vaziyat kontekstidagi rolini o‘rganish;

e nutqiy aktlar nazariyasi — emojining muloqotdagi funksional vazifasini izohlash.

Nazariy jihatdan aniqlangan har bir funksiya amaliy til materiali — o‘zbek tilidagi
raqamli muloqot namunalari (jumladan, Telegram messenjeridagi xabarlar) bilan qiyoslanib,
nazariyaning amaliyotda ganday namoyon bo‘lishi ko‘rsatildi. Tahlil birligi sifatida har bir
manbada muallif tomonidan aniq shakllantirilgan, emojining biror lingvistik yoki pragmatik
vazifasini ifodalaydigan nazariy xulosalar qabul qilindi. Nazariy material bilan bir qatorda,
funksional til materiali sifatida o‘zbek tilidagi Telegram muloqotida keng tarqalgan,
kommunikativ vaziyatlarni aks ettiruvchi konstruksiyalangan namunalar qo‘llanildi.

Tadqiqotda mulohaza yuritishning ikki yo‘nalishi birlashtirilgan holda qo‘llanildi.
Deduktiv yo‘nalish umumiy nazariy qarashlardan xalqaro ilmiy manbalarda bayon etilgan
manbalarda aniq til hodisalariga, ya’ni o‘zbekcha misollarga o‘tishni ta’minlasa, induktiv
yo‘nalish aniq misollar asosida mavjud nazariyalarda alohida qayd etilmagan, o‘zbek
lingvomadaniyatiga xos xususiyatlarni umumlashtirish imkonini berdi.

Muhokama. Olingan natijalar emoji funksiyalarining tasodifiy to‘plam emas, balki
ichki mantiqiy izchillikka ega ekanini ko‘rsatadi. Nominativ-semantik va emotsional-
ekspressiv funksiyalar emojining alohida belgi darajasidagi ma’noni tashkil etadi. Pragmatik-
kontekstual, kommunikativ niyat vazifasi va muloyimlik funksiyalari esa butun muloqot
vaziyati va ijtimoly munosabatlar tizimiga tegishlidir. Ushbu ikki darajaning mavjudligi
emoji bir vaqtning o‘zida ham leksik-semantik birlik, ham diskurs darajasidagi pragmatik
maqomga ega bo‘lgan aralash til hodisasidir.

Tadqiqot natijalari xalgaro adabiyotlarda bayon etilgan umumnazariy qarashlarning
o‘zbek tiliga tatbiq etilishi ularni faqat tasdiglab qolmay, balki yangi lingvomadaniy jihatlar
bilan boyitishini ko‘rsatadi. Xususan, 27%2 3 belgisi o‘zbek tilida fagat “iltimos” emas, balki
minnatdorchilik, duo va kechirim so‘rashning uyg‘unlashgan ifodasi sifatida kengroq
semantik maydonni gamrab oladi; €4 belgisi ko‘p hollarda haqigiy kulgidan ko‘ra, noqulay
vaziyatni yumshatish strategiyasi sifatida qo‘llaniladi; oilaviy va qarindoshlik
munosabatlarida emoji og‘zaki-yozma matnni to‘liq almashtira oladigan darajada mustaqil
kommunikativ akt bajaradi.

Natija. Tahlil natijasida emoji va emotikonlarning beshta asosiy funksional yo‘nalishi
aniglandi.

1-jadval

Natijalarning umumlashtirilgan holati

Ne Funksiya Nazariy asos  Telegramdagi tatbiq O¢zbekcha
lingvomadaniy
xususiyat
1  Nominativ-semantik Li, Yang “Yig'ilish @@” Rasmiy yozishmada
(2018), 145-b. axborotni siqish
2 Emotsional-ekspressiv Li, Yang “Uylanyapman €  So‘zsiz hamdardlik
(2018), 150-b. €~ bildirish
3 Pragmatik-kontekstual = Pereira (2025), € @ ikki xil  Noqulaylikni kulgi
76-b. kontekst bilan yumshatish
4  Kommunikativ niyat Ferrari (2023), “Yubordingmi? @ Bosimsizlik
vazifasi 115-b. o signalini berish
5  Muloyimlik Pereira (2025), “Rahmat, aka 273 Hurmat, duo va
strategiyasi 83-b. kechirimning

uyg‘unlashuvi

Tadqiqot natijalari quyidagi sohalarda amaliy qo‘llanilishi mumkin:

» o‘zbek tilini xorijiy tinglovchilarga o‘rgatishda ragamli muloqot me’yorlarini

tushuntirish;

» korporativ yozishma odob-axloq qoidalarini ishlab chiqish;

» o°zbek tilidagi matnlarni tahlil giluvchi tabiiy tilni qayta ishlash (NLP) tizimlarida

emojining pragmatik yukini hisobga oluvchi algoritmlar yaratish.

Xulosa. Emoji zamonaviy ragamli kommunikatsiyada nominativ-semantikdan tortib
muloyimlik strategiyasigacha bo‘lgan besh bosqichli funksional zanjirni amalga oshiradi.
Ushbu funksiyalarning barchasi o‘zbek tilidagi Telegram muloqotida to‘liq tasdiglanadi,
biroq ularning nisbiy og‘irligi va madaniy talqini o‘zbek lingvomadaniyatiga xos jihatlar
bilan boyitiladi. O‘zbek tilidagi muloqotda emojining eng yuqori pragmatik zichlikka ega
funksiyasi — muloyimlik va hurmat strategiyasi bo‘lib, bu milliy muloqot madaniyatidagi
iyerarxiya va xushmuomalalikka bo‘lgan alohida e‘tibor bilan izohlanadi. Shu asosda xulosa
qilish mumkinki, emoji nafaqat universal grafik-semiotik hodisa, balki har bir xalgning o‘z
lingvomadaniy qadriyatlariga moslashtirilgan, milliy o‘ziga xoslikka ega pragmalingvistik
vositadir.

